
GOUVÈNÈ CUOMO ANONSE 20 PWOPRIYETE KE YO NOMINE POU RANTRE 
NAN REJIS PLAS ISTORIK NASYONAL AK ETA 

 
Refij Mid-Hudson Valley a (Mid-Hudson Valley's Rest Haven), ki Te Etabli pa 

Fondatè an Chèf Fondasyon Ameriken pou Avèg la (American Foundation for 
Blind), e ki jere pa Helen Keller, te Deziyen kòm yon Sit Istorik 

 
 
Gouvènè Andrew M. Cuomo te anonse jodi a ke Konsèy Eta New York pou 
Prezèvasyon Istorik la (New York State Board for Historic Preservation) te rekòmande 
20 pwopriyete ak distri adisyonèl, nan Rejis Plas Istorik Nasyonal ak Eta yo (State and 
National Registers of Historic Places). Nominasyon yo reflete lajè istwa New York; soti 
nan legliz imigran yo te konstwi, enstitisyon kominotè filantwòf yo te kreye, rive nan 
lekòl ki te konstwi nan katye k ap devlope yo. 
 
Gouvènè Cuomo te deklare: “Istwa Empire State la se istwa peyi sa. Deziyasyon sa 
yo ap ede asire ke istwa sit ak plas sa yo ki divize nan tout kwen eta sa, ap prezève pou 
jenerasyon New York yo alavni.” 
 
Delege Biwo Pak, Lwazi ak Prezèvasyon Istorik la (Office of Parks, Recreation and 
Historic Preservation) Rose Harvey, te deklare, “Nominasyon sa yo selebre istwa 
rich ak divèsifye New York. Lè n ajoute yo nan Rejis Plas Istorik Nasyonal ak Eta la, sa 
ka ede yo kontinye pou yo fè pati nan estrikti kominote yo pou ane kap vini yo.” 
 
Lis Rejis Nasyonal ak Eta a kapab ede mèt pwopriyete yo modènize bilding yo, sa ka fè 
yo vin elijib pou plizyè pwogram ak sèvis prezèvasyon piblik, tankou pou reponn a 
sibvansyon eta a yo ak kredi taks federal ak eta ki disponib pou reyabilitasyon istorik yo. 
 
Rejis Nasyonal ak Eta a se lis ofisyèl bilding, estrikti, distri, peyizaj, objè ak sit enpòtan 
nan istwa, achitekti, akeyoloji ak kilti Eta New York ak peyi a. Gen plis pase 120,000 
bilding istorik, estrikti ak sit toupatou nan eta a ki enimere nan rejis nasyonal plas istorik 
la endividyèlman oswa tankou konpozan nan distri istorik yo. Mèt pwopriyete, 
minisipalite ak òganizasyon nan kominote toupatou nan eta a te fè pwomosyon 
nominasyon yo. 
 
Yon fwa ofisye prezèvasyon istorik eta a apwouve rekòmandasyon yo, yo ap antre 
pwopriyete sa yo nan lis Rejis Lye Istorik Eta New York la epi, yo te nome yo pou yo 



mete yo nan Rejis Lye Istorik Nasyonal la, kote yo te revize yo, epi yon fwa yo apwouve 
yo, yo ap rantre yo nan Rejis Nasyonal la. W ap jwenn plis enfòmasyon ak foto sou 
nominasyon yo ki disponib sou sitwèb Biwo Pak, Lwazi ak Prezèvasyon Istorik la. 
 
Vil New York 
 
P.S. 186, Manhattan – Te konstwi an 1903, imèb stil Epòk Renesans lan se te premye 
lekòl piblik ki te konstwi nan uityèm seksyon Hamilton Heights nan Harlem ki te fèk 
devlope e jiskaske li te fèmen an 1975, se te yon sant edikasyon pou timoun ak adilt 
nan katye a.  
 
Legliz Refòme Melrose (The Reformed Church of Melrose), Bronx – Te konstwi an 1879 
nan yon estil Alman ki enspire pa Renesans Gotik la pou kominote imigran Alman an 
nan yon zòn nan Bronx lan ki t ap devlope gras ak ekspansyon rezo chemendfè ak 
arive an foul klas ouvriye imigran Ewopeyen yo. 
 
Long Island 
 
Southold Milestone 7, Laurel – Premye nan yon seri 23 makè wout istorik an granit sou 
tout wout ansyen Main Road nan Vil Southold la ki te etabli an 1829 pou make distans 
ant sa ki te Meri/Palè Jistis Konte Suffolk alepòk nan Riverhead. Yo te nome Milestone 
7 dapre Dokiman Pwopriyete Miltip Vil Southold (Southold Town Milestones Multiple 
Property Document). 
 
Mid-Hudson Valley 
 
The Cash-Draper House, Middletown – Reprezantasyon ekselan achitekti domestik estil 
Renesans Grèk sa te pwobab pou l konstwi nan anviwon ane 1842 pou agrikiltè John 
Morris Cash. 
 
Rest Haven, Monroe – Abitasyon Opilan nan estil Revolisyon Kolonyal sa te konstwi 
nan ane 1903. Nan ane 1923, Moses C. Migel, yon machann twal swa e fondatè an 
chèf Fondasyon Ameriken pou Avèg la, te achte l, ki te kreye yon retrèt pou fi ki te gen 
defisyans nan zye. Anplis, aktivis Helen Keller te sèvi antanke yon administratè jiska 
lanmò li an 1968. 
 
The Underhill-Acker House, Croton-on-Hudson – Mezon enpresyonan epi entak nan 
estil Italyen sa, ki te premye konstwi an 1873, te sèvi kòm mezon ak biwo medikal pou 
Doktè Thomas Jefferson Acker, yon sitwayen lokal, enpòtan. 
 
The Winans-Huntting Homestead, Pine Plains – Pati orijinal kay la date anviwon nan 
ane 1774; yo te elaji li nan anviwon ane 1810 e li te resevwa finisyon elegan nan peryòd 
Federal la, ki enkli eskalye, pòt, ray chèz ak pòt manto li yo. Yo te ajoute yon zèl dèyè 
nan anviwon ane 1830 pou founi lòt sèvis ak espas pou abite. 
 
Rejyon Kapital 

http://nysparks.com/shpo/national-register/nominations.aspx


 
Konplèks Legliz Katolik Women Sent Mari (The St. Mary’s Roman Catholic Church 
Complex), Schenectady –Wòch monimantal legliz la te konstwi an 1902, kouvan ke yo 
te konvèti apati de legliz original 1893 a, lekòl pawasyal 1913, e presbitè ane 1920 an te 
konstwi pou sèvi popilasyon imigran Polonè ki t ap grandi nan Schenectady a. Pawas la 
te reponn a bezwen kominote a jiskaske li te fèmen an 2009. 
 
North Country 
 
Bibliyotèk Heintzelman (Heintzelman Library), Horicon – Ki te fini an 1907, imèb ristik la 
se te akimilasyon efò ki te dirije pa Emily Bailey Heintzelman (1853-1902), pami lòt 
rezidan sezonye yo, pou pote yon sant lekti nan rejyon kominotè Adirondack lwen sa. 
 
Imèb Administratif ak Biwo Tan, International Paper Company (International Paper 
Company Administrative Building & Time Office), Corinth – Dènye tras ki rete nan 
operasyon fabrikasyon papye ke yo te rele Palmer Falls nan Corinth ki te konstwi ant 
ane 1904 ak 1905. 
 
Camp Taiga, Long Lake – Ti kan ristik ki te konstwi nan ane 1890, rekoni pou eleman 
òneman desen ki asosye ak gwo kan atistik yo – ki enkli yon gwo chemine an wòch, yon 
papye ki kolore ak ekòs boulo, pano ki fèt an pye sèd ki di, ak ganiti bwa ki pa poli. 
 
Mohawk Valley 
 
Simetyè Forest Hill (Forest Hill Cemetery), Utica – Simetyè 1849 la enpòtan pou kalite, 
karaktè enpòtan ak entegrite peyizaj riral ak achitekti simetyè a ak pou gwo koleksyon 
atizay finerè ki distenge ki gen san tan depi mwatye 19yèm-20yèm syèk la. 
 
Marshall D. Bice House, Schoharie – Pwomotè imobilye Marshall D. Bice te konstwi 
gwo kay an brik nan stil Italyen nan sant eksplwatasyon imobilye Bice la nan katye chik 
ki te fèk devlope nan Schoharie, nan sidwès Kou Jitis Schoharie a.  
  
Southern Tier 
 
Biggs Memorial Hospital Cottage, Ithaca – Youn nan twa imèb rezidansyèl pou sivivan 
yo ki te konstwi an 1936 pou pèsonèl Hermann M. Biggs Memorial Hospital, se Achitèk 
rekoni Arthur N. Gibb nan Ithaca ki te konsevwa mezon sa. 
 
The Miller Block and Townhouse – Ki te fini an 1887, pwen vizyèl ak komèsyal la reflete 
kwasans rapid kot Sid la pandan fen 19yèm syèk la kote Ri Prensipal Nò ak Sid yo (North 
and South Main Street) te vin youn nan premye ri ki kwaze Rivyè Chemung nan, ki 
ankouraje nouvo boutik ak magazen yo. 
 
Legliz Prezbiteryen Ini nan Davenport (The United Presbyterian Church of Davenport), 
Davenport – Legliz la te konstwi nan ane 1868 nan stil Renesans Grèk pa yon 
kongrezasyon ki te fòme ak manm Sosyete Kongregasyonis la (Congregational Society) 



ak legliz Prezbiteryen Ekosè a ki te toupre; Li te sibi yon lòt desen peryòd Victoryèn nan 
ane 1890 yo. 
 
Finger Lakes 
 
Cobblestone Schoolhouse Distri Gaines #2, Gaines Basin – Kay lekòl 1832 ki tou entak 
la te konstwi nan imèb tradisyonèl pave lokal distenk lan e li reflete elajisman sistèm 
lekòl la nan repons a kwasans ki te akonpanye Kanal Erie a. 
 
The Potter Historic District, Fairport – Distri a genyen ladan l fanmi enfliyan Potter eta 
Fairport 1858 la, ke yo te bay an 1944 pou vin yon pak ak yon sant kominotè, ansanm 
ak sibdivizyon rezidansyèl Plas Potter ki sou kote a, ke fanmi Potter te kreye nan 
kòmansman 20yèm syèk. 
 
Rejyon Lwès New York 
 
Lekòl Piblik Buffalo #77 (Buffalo Public School #77, PS 77), Buffalo – Ansyen lekòl 
elemantè katye North Prospect Hill la te konstwi nan ane 1927-1928 e li te youn nan 
24 nouvo lekòl ak lòt 26 lekòl yo te ajoute yo ki te konstwi nan Distri Lekòl Buffalo ant 
1919 ak 1929. 
 
The Virginia, Buffalo – Te konstwi nan anviwon ane 1900, Estrikti stil Revolisyon 
Kolonyal la se yon egzanp ki reprezante yon imèb apatman modès ki te deziyen 
espesyalman pou klas mwayèn k ap grandi Buffalo a. 

